
					இப்பக்கம் மெய்ப்பு பார்க்கப்படவில்லை
நெஞ்சமும் அறிவும் மாலை வேளை, ஒரு காட்டின் நடுவிலே பாசறை அமைந்திருக்கிறது. இரும்பை உருக்கி வார்த்தாற். போன்ற சரீரத்தையுடைய ஒரு வீரன் பாசறையைச் சுற்றிக்கொண்டு உலவி வருகிருன். போரினிடையே ஒரு நாள் ஒய்வுக்கு இடம் இருந்தது. குதிரைப் பக்தி யையும் யானைப் பந்தியையும் சுற்றிப்பார்த்து வரலா மென்று புறப்பட்டான். யானைப் படையின் அருகில் வந்தபோது அவன் கண்கள் இரண்டு சிறிய யானே களின் மீது பாய்ங்தன. -
போர்செய்து இளைப்புற்றிருந்த அந்த மதயானே கள் அப்போது ஆனந்தமாக விளையாடிக்கொண் டிருக்கின்றன. ஏதோ பழங்கயிறு ஒன்று கிடைத்தது. அதன் ஒரு பக்கத்தை ஒரு யானே பற்றிக் கொண்டது. மற்ருெரு பக்கத்தை இரண்டாவது யானே பற்றிக்கொண்டது. இரண்டும் கயிற்றை இழுத்து விளையாடுகின்றன. கயிருே பழையது. இந்த இரண்டு யானேகளுக்கும் இடையே அது தன் பிராணனே விட்டுக்கொண் டிருக்கிறது ; அதன் ஜீவ சுவாஸம் ஒவ்வொன்ருக வெளிவருவதுபோல அதன் புரி ஒவ்வொன்ருக விட்டுக்கொண்டு வருகிறது. யானேகளின் குதுகலத்துக்கு எல்லேயில்லை.
இந்த விளையாட்டிலே ஈடுபட்டுச் சிறிது நேரம் கின்றிருந்தான் அவ்வீரன்; பிறகு அப்படியே உலாவி விட்டுத் தன் கூடாரத்தின் வாயிலே அடைந்து உட் கார்ந்தான். அருகில் ஒருவரும் இல்லே. வானத்தை நிமிர்ந்து நோக்கினன். வெண்மதி தண்ணிலவைப் பால்போலச் சொரிந்துகொண்டு வானப் பரப்பை யெல்லாம் அபிஷேகம் செய்துகொண் டிருந்தது.

		 இப்பக்கம் கடைசியாக 9 ஆகத்து 2018, 11:53 மணிக்குத் தொகுக்கப்பட்டது.

